
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ  ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ 
ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԶԱՐԳԱՑՄԱՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅՈՒՆՆԵՐԻՆ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷՆԵՐԳԵՏԻԿ ԵՆԹԱԿԱՌՈՒՑՎԱԾՔՆԵՐԻ ԵՎ ԲՆԱԿԱՆ ՊԱՇԱՐՆԵՐԻ ՆԱԽԱՐԱՐՈՒԹՅԱՆ ՋՐԱՅԻՆ ՏՆՏԵՍՈՒԹՅԱՆ ՊԵՏԱԿԱՆ ԿՈՄԻՏԵԻՆ  ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ  ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1. Վերաբաշխումների (նվազեցումների) վերաբերյալ. Նախագծով առաջարկվում է ՀՀ 2017 թվականի պետական բյուջեում իրականացնել 129,455.0 հազար դրամի վերաբաշխում (նվազեցում), որից`
ա) 89,455.0 հազար դրամը գ. Քուչակի մշակույթի տան շինարարության գծով նախատեսված 189,000.0 հազար դրամից,
բ) 10,000.0 հազար դրամը Էջմիածին քաղաքի նոր մարզադպրոցի կառուցման գծով նախատեսված 80,000.0 հազար դրամից,
գ) 30,000.0 հազար դրամը Երևանի N 22 հիմնական դպրոցի հիմնանորոգման գծով նախատեսված գումարն ամբողջությամբ:
Առաջարկվող նվազեցումների վերաբերյալ ներկայացված հիմնավորումների համաձայն` Քուչակի մշակույթի տան շինարարության և Երևանի թիվ 22 հիմնական դպրոցի հիմնանորոգման գծով մինչև տարեվերջ հատկացված գումարի իրացումը իրատեսական չէ, իսկ Էջմիածին քաղաքի նոր մարզադպրոցի կառուցման գծով ամբողջական ավարտը նախատեսվում է 2018 թվականին: 
Մինչդեռ ներկայացված չեն մինչև տարեվերջ հատկացված գումարի իրացման անիրատեսականության պատճառները: Բացի այդ, առաջարկվող նվազեցումները չեն հանդիսանում գնումների մրցույթի արդյունքում ձևավորված տնտեսումներ և Նախագծի ընդունման պարագայում այդ օբյեկտների գծով աշխատանքներն ավարտին հասցնելու նպատակով հետագա ֆինանսավորման համար պետական բյուջեից կպահանջվեն լրացուցիչ միջոցներ: Ընդ որում, Քուչակի մշակույթի տան շինարարության և Էջմիածին քաղաքի նոր մարզադպրոցի կառուցման աշխատանքների գծով ՀՀ 2018 թվականի պետական բյուջեի նախագծով միջոցները նախատեսվել են պայմանագրային արժեքների մնացորդային գումարների չափով (հաշվի առած 2017 թվականի համար նախատեսված հատկացումները)` աշխատանքներն ամբողջությամբ ավարտելու նպատակով:
Միաժամանակ ներկայացված չեն նաև Քուչակի մշակույթի տան և Էջմիածնի մարզադպրոցի շինարարական աշխատանքների պետական գնման պայմանագրերի նվազեցման վերաբերյալ կապալառուների հետ ձեռքբերված համաձայնությունները:


2. Հատկացումների վերաբերյալ. 
2.1 Առաջարկվող նվազեցումներից 98,000.0 հազար դրամն առաջարկվում է ուղղել ՀՀ գլխավոր դատախազության մասնաշենքի վերնակառույցի վերակառուցմանը (70,000.0 հազար դրամ) և ՀՀ արտակարգ իրավիճակների նախարարությանը ՀՀ Շիրակի մարզի Գյումրի քաղաքի ՀՀ արտակարգ իրավիճակների նախարարության մասնաշենքի վերանորոգմանը (28,000.0 հազար դրամ): Սակայն.
ա) ՀՀ գլխավոր դատախազության մասնաշենքի վերնակառույցի վերակառուցման աշխատանքների նախահաշվային արժեքը կազմում է 168,814.51 հազար դրամ և Նախագծով նշված նպատակով 70,000.0 հազար դրամի հատկացման պարագայում պետական բյուջեից կպահանջվի լրացուցիչ միջոցների հատկացման անհրաժեշտություն մնացած 98,814.51 հազար դրամի հետագա ֆինանսավորման համար,
բ) ՀՀ Շիրակի մարզի Գյումրի քաղաքի ՀՀ արտակարգ իրավիճակների նախարարության մասնաշենքի վերանորոգման աշխատանքները Նախագծում դիտարկվել է որպես ընթացիկ նորոգման աշխատանքներ, ինչը լրացուցիչ հիմնավորման կարիք ունի: Բացի այդ, ներկայացված չեն աշխատանքների համապատասխան նախահաշվային փաստաթղթերը: Հարկ է նշել, որ նշված աշխատանքների վերաբերյալ ՀՀ ֆինանսների նախարարությունն իր դիրքորոշումը 06.09.2017թ-ի N 01/8-5/16125-17 գրությամբ հայտնել է ՀՀ կառավարության աշխատակազմ` ՀՀ վարչապետի 29.08.2017թ-ի N 02/24.10/19340-17 հանձնարարականի շրջանակներում (որի համակատարող է հանդիսացել նաև ՀՀ կառավարությանն առընթեր քաղաքաշինության պետական կոմիտեն), այն է`
· հանձնարարականին կից ներկայացված հաշվարկի համաձայն` նշված օբյեկտի վերանորոգումն իր բնույթով հանդիսանում է կապիտալ վերանորոգման աշխատանք (ջեռուցման և ավտոկայանատեղիի կառուցման աշխատանքները չեն կարող հանդիսանալ ընթացիկ նորոգման աշխատանքներ), որի վերաբերյալ անհրաժեշտ է ունենալ ՀՀ օրենսդրությամբ սահմանված կարգով կազմված և փորձաքննություն անցած նախագծանախահաշվային փաստաթղթեր,
· հարցը կարգավորել ՀՀ կառավարության 2016 թվականի դեկտեմբերի 29-ի N 1313-Ն որոշման 4-րդ կետի 11-րդ ենթակետի «բ» պարբերության հանձնարարականին համապատասխան, այսինքն` առաջարկության հետ միասին ներկայացնել նաև տեղեկատվություն ՀՀ արտակարգ իրավիճակների նախարարության ՀՀ 2017 թվականի պետական բյուջեով նախատեսված հատկացումներից` ՀՀ կառավարության պահուստային ֆոնդ նույն չափի գումար վերաբաշխելու մասին:
Բացի վերը նշվածներից, կարծում ենք, որ կրթական, մարզական և մշակութային օբյեկտների գծով պետական բյուջեի միջոցների հաշվին ներկայումս իրականացվող աշխատանքների (շարունակական օբյեկտների) մնացորդային արժեքների առկայության պարագայում լրացուցիչ հիմնավորման կարիք ունի վարչական շենքերի վերակառուցման և վերանորոգման առաջնահերթությունն ու սոցիալ-մշակութային ոլորտների գծով նախատեսված հատկացումներից այդ նպատակներով միջոցների հատկացումը:
2.2 Առաջարկվող նվազեցումներից 31,455.0 հազար դրամն առաջարկվում է ուղղել ՀՀ Լոռու մարզի Տաշիրի թիվ 2 և Ստեփանավանի թիվ 2 դպրոցների, Երևանի Հրաչյա Ղափլանյանի անվան և Վանաձորի Հովհաննես Աբելյանի անվան դրամատիկական թատրոնների հիմնանորոգման և Երևանի հրաձգության մանկապատանեկան հանրապետական մարզադպրոցի տանիքի վերակառուցման նախագծանախահաշվային փաստաթղթերի մշակման ֆինանսավորմանը: Նշված օբյեկտների շինարարական աշխատանքների հետագա ֆինանսավորումը պարզ չէ, իսկ առաջնահերթությունը լրացուցիչ հիմնավորման կարիք ունի: Ընդ որում, ՀՀ Լոռու մարզի Տաշիրի թիվ 2 և Ստեփանավանի թիվ 2 դպրոցներն ընդգրկված չեն ՀՀ կառավարության 23.07.2015թ-ի «Հայաստանի Հանրապետության պետական հանրակրթական դպրոցների սեյսմիկ անվտանգության բարելավման 2015-2030 թվականների ծրագիրը հաստատելու մասին» N 797-Ն որոշման N 2 հավելվածով հաստատված սեյսմակայունության տեսակետից առավել վտանգավոր դպրոցների ցանկում:


3. Նախագծով առաջարկվող նվազեցումներն ու հատկացումները ՀՀ կառավարության կողմից ընդունելի համարվելու դեպքում` Նախագծով նախատեսված գնման ընթացակարգերի և խմբագրական բնույթի թերությունների վերաբերյալ. 
3.1 Նախագծի 2-րդ կետով նախատեսվում է ՀՀ 2017 թվականի պետական բյուջեով նախատեսված ՀՀ կառավարության պահուստային ֆոնդի հաշվին հատկացում, սակայն Նախագծի նախաբանում բացակայում է «Հայաստանի Հանրապետության բյուջետային համակարգի մասին» ՀՀ օրենքի 19-րդ հոդվածի 3-րդ կետի հղում:
3.2 Նախագծի NN 3 և 4 հավելվածների աղյուսակների գլխավերևում անհրաժեշտ է ավելացնել «Ցուցանիշների փոփոխություն (ավելացումները բերված են դրական նշանով, իսկ նվազեցումները` փակագծերով)» բառերը:
3.3 Նախագծի N 5 հավելվածի N 1 աղյուսակում «1136 ԵՊ01» դասիչի քաղաքականության միջոցառման նկարագրությունն անհրաժեշտ է համապատասխանեցնել N 2 աղյուսակի նկարագրությանը: 
3.4 ՀՀ 2017 թվականի պետական բյուջեով Էջմիածին քաղաքի նոր մարզադպրոցի կառուցման գծով ինն ամսում նախատեսված է 53,000.0 հազար դրամ, որից 52,347.9 դրամը փաստացի ֆինանսավորվել է, իսկ մնացորդը կազմում է 652.1 հազար դրամ: Ուստի այս օբյեկտի գծով Նախագծով ներկայացված ինն ամսվա 10,000.0 հազար դրամի նվազեցումը հնարավոր չէ իրականացնել:
3.5 ՀՀ կառավարության 04.05.2017թ-ի N 526-Ն որոշմամբ հաստատված «Գնումների գործընթացի կազմակերպման կարգի» 23-րդ կետի 1-րդ ենթակետի համաձայն` եթե գնման գինը չի գերազանցում գնումների բազային միավորը, ապա գնումը կարող է կատարվել օրենքի 23-րդ հոդվածի 1-ին մասի 4-րդ կետի հիման վրա` անկախ գնման առարկան էլեկտրոնային աճուրդով կամ կենտրոնացված եղանակով կամ փակ պարբերական մրցույթով իրականացվող գնումների ցուցակում ներառված լինելու հանգամանքի:
 Ելնելով վերոգրյալից և նկատի ունենալով, որ Նախագծի N 4 հավելվածում ներառված 71241200/3 «նախագծերի պատրաստում, ծախսերի գնահատում» գնման առարկայի նմանատիպ խմբի նախահաշվային գնի ընդհանուր գումարը գերազանցում է գնումների բազային միավորը` ուստի վերջինիս ձեռքբերումն անհրաժեշտ է իրականացնել մրցակցային ընթացակարգի կիրառմամբ:
3.6  Քանի որ Նախագծի N 4 հավելվածով ներկայացված 45460000/1 «շենքերի, շինությունների ընթացիկ նորոգման աշխատանքներ» գնման առարկայի ձեռքբերումը մեկ անձից գնման ձևի կիրառմամբ բացասական կազդի Եվրասիական տնտեսական ընկերակցության հակաճգնաժամային հիմնադրամի ֆինանսական վարկի համաձայնագրով ՀՀ ստանձնած պարտավորության սահմանաչափի վրա` ուստի առաջարկում ենք հիշյալ գնման առարկայի ձեռքբերումն իրականացնել մրցակցային ընթացակարգի կիրառմամբ:
Միաժամանակ հայտնում ենք, որ ԵԱՏՄ պայմանագրի պահանջների համաձայն` Եվրասիական տնտեսության  միության անդամ պետությունների կողմից ազգային ռեժիմից բացառություններ սահմանող կամ հնարավոր մատակարարներից կոնկրետ պետական գնման կատարման նպատակով ակտերի նախագծերը մինչև նման որոշման ընդունումն այն առնվազն 15 օր առաջ պետք է գրավոր ծանուցվի ԵԱՏՀ հանձնաժողովին և անդամ պետություններից յուրաքանչյուրին` վերջիններիս տրամադրելով նաև նախագծի ընդունման անհրաժեշտության հիմնավորումը:
Ելնելով վերոգրյալից՝ հայտնում ենք, որ ԵԱՏՀ հանձնաժողովին և անդամ պետություններից յուրաքանչյուրին ծանուցելու նպատակով անհրաժեշտ է ՀՀ ֆինանսների նախարարություն ներկայացնել Եվրասիական տնտեսական հանձնաժողովի խորհրդի 23.11.2015թ. թիվ 69 որոշմամբ հաստատված կարգի 2-րդ բաժնի 8-րդ, 10-րդ և 11-րդ կետերով պահանջվող տեղեկատվության և նախագծի ռուսերեն տարբերակները:
3.7 Միաժամանակ հայտնում ենք, որ հրատապության հիմքով գնում իրականացնելու դեպքում գնման ձևն անհրաժեշտ է նշել «ՀՄԱ»:



 
	Ընդունվել է 



































Ընդունվել է մասնակի

























































Ընդունվել է
	  Առաջարկությունը ընդունվել է 

      Առաջարկվող նվազեցումների վերաբերյալ Նախագծում  ներկայացվել են լրացուցիչ պարզաբանումներ: Կից ներկայացվել են նաև Կապալառու կազմակերպությունների գրավոր համաձայնությունները:
     Նախագծի ընդունումից հետո, հատկացումների վերաբաշխմամբ հաջորդ բյուջետային տարում, նվազեցումներին համարժեք, ավարտական օբյեկտների համար կնախատեսվեն լրացուցիչ ֆինանսական միջոցներ՝ սահմանված ֆինանսավորման չափաքանակների շրջանակներում:
    





















Առաջարկությունը ընդունվել է մասնակի

       ՀՀ գլխավոր դատախազության մասնաշենքի վերնակառույցի վերակառուցման նախագծային աշխատանքներն իրականացվել են ՀՀ կառավարության 23.06.2016թ թիվ 656-Ն որոշման համաձայն, իսկ շինարարական աշխատանքների կատարման վերաբերյալ առկա է ՀՀ վարչապետի 2017 թվականի օգոստոսի 23 հանձնարարականը (կցվում է):


       ՀՀ Շիրակի մարզի Գյումրի քաղաքի ՀՀ արտակարգ իրավիճակների նախարարության մասնաշենքի վերանորոգման աշխատանքների նախահաշվում առաջարկվել է կատարել համապատասխան շտկում՝ 24-րդ և 26-րդ կետերի նկարագրությունը վերանայելու միջոցով: Կից ներկայացվել է շտկված Նախահաշվի տարբերակը:
      Ըստ 28.08.2017թ թիվ 7/7.3/9454-17 գրության ՀՀ արտակարգ իրավիճակների նախարարության գրության՝ նշված օբյեկտի համար պահանջվող գումարը նախատեսվել է ձեռք բերել ՀՀ կառավարության պահուստային ֆոնդից:
      Ինչ վերաբերում է ՀՀ ԿԱ քաղաքաշինության պետական կոմիտեին, ապա վերջինս առաջնորդվել է ՀՀ վարչապետի 28.08.2017թ թիվ 052-32087 հանձնարարականով: 
      Նախագծով ամրագրված շինարարական (այդ թվում վարչական) օբյեկտների առաջնահերթությունը պայմանավորվել է ՀՀ վարչապետի հանձնարարականներով և ՀՀ գերատեսչությունների կողմից ներկայացված խնդիրների հրատապությամբ՝ ուսումնասիրելով Կոմիտեի կողմից ծախսերի հնարավոր նվազեցումների նպատակահարմարությունը (հիմքերը):


Նախագծում՝ ՀՀ Լոռու մարզի Տաշիրի թիվ 2 և Ստեփանավանի թիվ 2 դպրոցների, Երևանի Հրաչյա Ղափլանյանի անվան և Վանաձորի Հովհաննես Աբելյանի անվան դրամատիկական թատրոնների հիմնանորոգման և Երևանի հրաձգության մանկապատանեկան հանրապետական մարզադպրոցի տանիքի վերակառուցման նախագծանախահաշվային փաստաթղթերի մշակման աշխատանքների ընդգրկման վերաբերյալ կից ներկայացվել են համապատասխան գրություններ:
     Հարկ է նշել, որ օբյեկտների մի մասի նախագծային աշխատանքների գնման և համակարգման գործառույթները վերապահվել են տվյալ պետական մարմիններին, որոնք ենթադրաբար պետք է նախատեսվեն իրենց բյուջետային հայտերի շրջանակներում:
     Ինչ վերաբերում է ՀՀ ԿԱ քաղաքաշինության պետական կոմիտեի պատվիրատվությամբ նախատեսվող օբյեկտներին, ապա վերջիններիս ընդգրկումը ՀՀ պետական բյուջեներում նախատեսվում է Նախագծի ընդունումից հետո՝ որոշակի փոփոխությունների ներքո՝ սահմանված ֆինանսավորման չափաքանակների շրջանակներում:




Առաջարկությունը ընդունվել է 
        Նախագծում կատարվել են համապատասխան փոփոխություններ, հղումներ օրենքի համապատասխան հոդվածներին, հավելվածներում կատարվել են անհրաժեշտ լրացումներ:
        Էջմիածին քաղաքի նոր մարզադպրոցի կառուցման աշխատանքների հատկացումներից համապատասխան նվազեցումը նախատեսվել է տարեկան կտրվածքով:
        Ինչ վերաբերում է նախագծային աշխատանքների գնման գործընթացներին , ապա վերջիններս, առանց բացառության ,նախատեսվել են <գնանշման հարցում> մրցակցային ընթացակարգի կիրառման միջոցով՝ բացառելով <մեկ անձից> գնման ձևի կիրառումը:


 


